
Mateklas tu uvaz-

Heza tu tatini uvaz-az a hinadas i tina kingna duma tu bananaz. Mesi-
atikis somadaing getbasun i kiningna-an tu tama. Al tupa tu iska-isaq
kuzakuza, nanu tu getbasun i tama istaa. Minkatini naip matua nait makulut
I lukis. Pinahiva-un pa-ankus i titi. Sindamdamusun a ima makulut a, lusga
in milu’lu pisqgedang.

Heza tu tastuganian, munhaan nai baav ludun ganup, tuza tu malavi
tudiip a uvaz-az a. Tupa-un i tama ta ka uvaz-az a tu, “ uvaz-az! Hanang ti
asu mal-uu, na mundingalan ang saak hiqiv haqu. ” Tugna-un ang i tama ta
tupa tu, “ malgasivunga iti, ka-a tu gamgam mudandaan i na minbugbuq
haan ludun ti. ” Samugq i lusqa tama ka makasuqis mudaan mulumag.

Tonalumagq in a, tupasdu-un i tina tupa tu, “ Minsuma in gan a amu? ”
Tugna ka tina tupa tu, “ I-isaq mita ka uvaz-az i? Mavia tu uka malansan
su-u musugis i? Masiku-aq i? ”

Tudaukdauk a tama antalam tupa tu, “ munpunghav a uvaz-az haan
ludun ta. ” Tupa-uk tu malgasivunga ita, ka-a tu katmang mudandaan, na
matikhiv ang saak mundeza ta hiqiv i haqu.

Musugis in saak a, uka uvaz-az haan pela-an ta, ni-i tu nepun tu mun-

Isag, na niqu tutusgit saak luluklas a uka antatalam, minsalpu saak, miliskin
saak tu duug antabanun i ganitu kalasilis nait kalatun i ivut, ma-aq is ni-i ka
duugq is antabanun i tumaz ma-un. Tan-a ka tina tu mopa ta ka, tinsuu
pemangmang tangis, tastu-igmuut ni-i tu mesabag tatangis, masalpu ki uvaz-
az is miliskin, kelakin ang mita ka uvaz-az.

Satangus a uvaz-az a saduu Ki tina, tinsuu ka tina ki uvaz-az
mapatekalpu tangis manahip tu musugis a uvaz-az a. Saduu tudiip a tama tu
musuqis in a uvaz-az a mulumagq a, miliskin tu miniku-ag nepa mulumaq ti
Ki tupa ni-i tu pekahaan daan madas munba-av ludun a, mavia nepun tu
magtu kan-anak mulumag.

Tonahaan in a bananaz sia ka haan luak ta, invige-un istaa saduu tu
duug ikunbu nai tungabin a, saduu tu ni-i ka katukatu ektasan, miliskin a
tama tu na uka kunbu ta nai ki masihal a katukatu ni-i tu ektasan.

Miliskin a tama tu galmangav in i na kingna-isa-uq in kilim. Makisuqis
a tama mudaan mulumag, musasuu ni-i tu kedu-anan nai ta. Matingna nai
tina ki uvaz-az a mesnahaan luak ta mundaqvisan tu asang musbai, uka in a

kantulun nai. I-ita nai miqumis somataz malisihal ni-i in miqgdi.

